
Cofnodion cyfarfod o Gyngor Cymuned Aberdaron a gynhaliwyd nos Lun, Ebrill 
13eg, 2026 am 7.30 y.h. yn Neuadd Rhoshirwaun 
 
Presennol: Y Cynghorwyr Dewi Evans, Mari Evans, Gwenllian Haf, Jaci Jones, Dafydd 
Myrddin, Nesta Roberts, Aled Williams, Dafydd Williams, Robert Williams, y clerc Phil 
Hughes. 

Yn y Gadair: Y Cynghorydd Emlyn Jones 

 

1) Ymddiheuriadau a Datgan Diddordeb: Derbyniwyd ymddiheuriadau gan y 
Cynghorwyr Wil Evans a Wenda Williams. 

2) Cyhoeddiadau’r Cadeirydd: Nid oedd cyhoeddiadau.  

3) Llofnodi cofnodion y cyfarfod a gynhaliwyd ar nos Lun, Mawrth 9fed 2026: 

Derbyniwyd y cofnodion fel rhai cywir, a fe'u llofnodwyd gan y Cadeirydd. 

4) Materion yn codi o’r cofnodion: 

i.​ Ymatebion Cyngor Gwynedd i faterion ffyrdd a llwybrau : 
Twll yn y lôn ym Morfa Bach am Forfa Mawr - ateb gan Gyngor Gwynedd yn cadarnhau 
fod y gwaith wedi ei wneud. Fodd bynnag adroddodd y cynghorwr Dafydd Williams nad 
oedd y gwaith wedi ei gwblhau ac felly roedd angen i'r clerc yn mynd yn ôl at Gyngor 
Gwynedd.  
  
Nid welodd Cyngor Gwynedd dwll yn y ffos ger Pont Bodernabwy, felly bydd y clerc yn 
anfon llun yn ôl at Gyngor Gwynedd yn dangos yr union leoliad.  
  
Roedd carafán wedi ei gadael wrth y Fantol, Pen-y-groeslon – mae wedi ei symud 
erbyn hyn.  
  
Derbyniwyd ymateb gan Gyngor Gwynedd ynglŷn â Thŷ Siop Penrallt. Fe adroddwyd 
bod tor-reolaeth cynllunio wedi digwydd yno ac y bydd asesiad pellach angen cael ei 
wneud cyn penderfynu os dylai fod yn destun camau gorfodaeth cynllunio ffurfiol.  
   
Derbyniwyd ymateb gan Gyngor Gwynedd ynglŷn â’r Sied Ddu y bwriedir ei chodi ger 
Melin Daron. Fe adroddwyd bod tor-reolaeth cynllunio wedi digwydd yno ac y bydd 
angen gwneud asesiad pellach cyn penderfynu os dylai fod yn destun camau 
gorfodaeth cynllunio ffurfiol. 



 
 

 
ii.​ Materion yr Eglwys Newydd 

Mae drysau newydd wedi cael eu gosod ar yr Eglwys Newydd ac mae nifer o bobl wedi 
ein hysbysu eu bod yn edrych yn dda. Roedd is-gontractwyr Gallaghers wedi bod yno'r 
wythnos diwethaf ac mae dwy ran o dair o'r nenfwd newydd wedi ei gosod bellach. 
Mae’r sgaffaldau angen eu symud unwaith eto a disgwylir i'r rhan olaf gael ei gwblhau 
yn fuan. Mae’r cynghorydd Dewi Evans yn disgwyl am bris i drwsio'r to wrth y fynediad . 
 
iii.​ Y Fynwent  

Derbyniodd y Cynghorwr Nesta Roberts gais i ail agor bedd yn y fynwent gan berson o 
du allan i'r plwyf. Gan fod ei rhieni o’r plwyf , cytunodd  y cyngor i roi pris person lleol i 
ail agor y bedd sef £255.  
 

iv.​ Y Cae Chwarae  
Derbyniodd y Cynghorwr Emlyn Jones amcan bris am seti i'r siglen babis newydd a 
phenderfynodd y cyngor eu prynu a’u gosod am bris o £780. Mae anfoneb wedi cael ei 
dderbyn gan Wickstead am yr archwiliad ond roedd tipyn o bryderon wedi eu codi am 
ansawdd yr archwiliad, ac felly bydd y clerc yn gwneud ymholiadau cyn ei dalu. 
 

v.​ Ymddiriedolaeth Catherine Bodwrda  
Cafwyd yr is-bwyllgor gyfarfod gyda’r ymddiriedolwyr sydd yn ymddeol ac mae popeth 
rŵan yn cael eu trosglwyddo i'r cynghorwyr. 
 
vi.​ Cyfraniad Neuaddau 

Gwnaethpwyd y cyfraniadau isod o dan bwerau Adran 2 o Ddeddf Llywodraeth Leol 
2000: 
Penderfynwyd cyfrannu £250 yr un i Neuadd Rhoshirwaun, Neuadd Y Rhiw, Canolfan 
Deunant ac Eisteddfod Uwchmynydd.  
 
5) Tendrau Torri Gwair a Chynnal Llwybrau 
Ymadawodd y Cynghorwyr Gwenllian Haf ac Dafydd Williams y ystafell er mwyn i'r 
cynghorwyr gael trafod tendr y cae chwarae.  
 
Mynwent yr Eglwys Newydd: Derbyniwyd pris o £2,100 gan Gerddi Gwell, a 
phenderfynwyd derbyn y pris. 
 



Torri Llwybrau’r ardal: Derbyniwyd pris o £1,000 gan Gruffydd Jones yn ogystal â 
chopi o’i yswiriant. Derbyniwyd y pris.  
 
Torri gwair a tocio’r cae chwarae: Derbyniwyd pris o £375 gan William John yn 
ogystal â chopi o’i yswiriant. Derbyniwyd y pris. 
 
6) Gohebiaethau:  

●​ E-bost cynllun parcio Gwesty'r Llong, Aberdaron – ymateb gan Andrew Gregson 
– Penderfynodd y cyngor gefnogi’r cais. 

●​ E-bost oddi wrth Siân Parry yn gofyn a oes modd cael rhywfaint o grant Cyngor 
Aberdaron o gronfa Cefnogi Cynghorau 2026 er mwyn codi proffil y Gymraeg – 
Gohiriwyd dod i benderfyniad tra bod cais am syniadau’r gymuned am ar beth i 
wario'r pres yn digwydd. 

●​ E-bost oddi wrth Siân Parry gyda drafft Polisi Gosodiadau Lleol – Er gwybodaeth   
●​ Elusen Wheely Pete wedi rhoi gwasanaeth cynnal i gadair olwyn traeth 

Aberdaron a ddim yn codi am wneud – Penderfynu anfon gair o ddiolch. 

 
7) Cyflog y clerc 
Ymadawodd y Clerc yr ystafell er mwyn i'r cynghorwyr gael trafod.  
  
Penderfynwyd codi cyflog y clerc 5% eleni a phob mis Ebrill o hyn ymlaen. 
 
8) Cynllunio 
C25/0945/30/LL - Aberdaron Advent Campsite, Glan Yr Afon, Anelog, Pwllheli, 
Gwynedd, LL53 8BT - Cais llawn i ddymchwel toiledau a baddondai presennol a chodi 
toiledau a baddondai  newydd ar gyfer y maes gwersylla –Dim gwrthwynebiad 
 
C26/0151/30/DT - Tyddyn Bychan, Rhydlios, Pwllheli, Gwynedd, LL53 8LW - 
Estyniad un llawr cefn a disodli’r porth blaen presennol. –Dim gwrthwynebiad 
 
7) Ariannol 
Archwiliad llawn am y flwyddyn 2025-26 – penderfynwyd gofyn i Gyngor Gwynedd 
gynnal archwiliad mewnol. 
 

Derbyniadau - nid oedd derbyniad 
Taliadau 

Phil Hughes (Cyflog)                                                  ​ ​ ​ £294.73​ ​  
HMRC (PAYE) ​ ​ ​ ​               ​ ​ ​ £73.60 



Eon (Trydan Eglwys Newydd)​ ​ ​ ​ ​ ​ £96.50 
Gwynedd Cash Register (CCTV)​ ​ ​ ​ ​ £144 
Neuadd Rhoshirwaun (Cyfarfod)​ ​ ​ ​ ​ £25 
 
 

8) Materion ffyrdd a llwybrau 

   
  
1) Mae arwydd ‘dim lorïau’ wedi cael ei daro lawr ar lôn Plas Newydd – angen cysylltu â 
Phriffyrdd Cyngor Gwynedd.   
  
2) Mae’n dywyll ar y ffordd rhwng Rhoshirwaun a phentref Aberdaron – penderfynwyd 
holi Cyngor Gwynedd os yw’n bosib cael llygaid cathod wedi’u gosod.   
  
3) Mae twll wedi agor ym mhen lôn Bryn Meina – angen sôn wrth Adran Briffyrdd, 
Cyngor Gwynedd.   
 
4) Mae tyllau yn y lôn o Minafon i Gapel Uwchmynydd - angen sôn wrth Adran Briffyrdd, 
Cyngor Gwynedd.  

5) Mae tyllau yn lôn Bodwrdda. Sylwyd wedi’r cyfarfod eu bod wedi eu llenwi ond wedi 
pantio eto, ac yn ymddangos fel tyllau eto - angen sôn wrth Adran Briffyrdd, Cyngor 
Gwynedd.  

6) Wrth y lôn rhwng Tŷ Isaf a Tŷ’n Cae mae ochrau’r lôn wedi mynd llawer uwch na bôn 
y cloddiau oherwydd cerbydau mawr yn cafnu’r tir - angen sôn wrth Adran Briffyrdd, 
Cyngor Gwynedd. 

Cynhelir cyfarfod nesaf y Cyngor ar nos Lun, Mai 11eg yn Neuadd y Rhiw.   


